
ABSTRAK

HUBUNGAN KURSUS LATIHAN DALAMAN ( IN-HOUSE TRAINING)
DENGAN PENINGKATAN TAHAP PROFESIONALISME GURU: SATU
KAJIAN DI SEKOLAH-SEKOLAH MENENGAH DAERAH BEAUFORT

Kajian ini bertujuan untuk mendapatkan data bagi melihat hubungan Kursus
Latihan Dalaman (KLD) dengan peningkatan tahap profesionalisme guru yang
telah dikategorikan kepada empat aspek iaitu membina kaedah dan strategi,
melaksanakan Kurikulum Baru, sikap reflektif dalam membuat keputusan
pengajaran dan membantu meningkatkan pencapaian prestasi pelajar.
Berdasarkan tujuan di atas maka objektif khusus kajian ini ialah:-

i) Untuk melihat hubungan pelaksanaan KLD dengan peningkatan kemahiran
guru dari aspek kaedah dan membina strategi pengajaran dan
pembelajaran. ii) Untuk memastikan hubungan pelaksanaan KLD dengan
kebolehan guru melaksanakan P&P berdasarkan kurikulum baru. iii) Untuk
meninjau hubungan pelaksanaan KLD dengan sikap reflektif guru dalam
membuat keputusan pengajaran. iv) Untuk menentukan hubungan
pelaksanaan KLD dengan kebolehan guru membantu meningkatkan prestasi
pencapaian pelajar. Instrumen tunggal kajian ini ialah set soal selidik
menggunakan skala Likert 4 mata yang dibahagikan kepada 5 bahagian
dengan jumlah 55 item. Seramai 127 orang responden daripada 6 buah
sekolah menengah di daerah Beaufort telah terlibat dalam kajian ini yang
dipilih berdasarkan kaedah persampelan rawak berstrata. Kajian ini adalah
dalam bentuk penyelidikan deskriftif dengan data kuantitatif. Hasil
penyelidikan adalah untuk menjawab persoalan dan objektif kajian. Data yang
dikutip dianalisa dengan kaedah analisis deskriftif untuk melihat kekerapan,
min, peratus profil responden dan peningkatan profesionalisme guru.
Seterusnya, analisis inferensi iaitu ujian korelasi Pearson Product Moment
digunakan untuk menguji hubungan antara pemboleh ubah bersandar
(profesionalisme guru) dan pemboleh ubah tidak bersandar (KLD). Data telah
dianalisis menggunakan perisian program SPSS versi 12.0. Secara
keseluruhan, analisis telah menunjukkan bahawa peningkatan profesionalisme
guru dalam empat aspek yang telah ditentukan berada pada tahap tinggi
(memuaskan). Ujian korelasi Pearson pula, telah menjelaskan bahawa
peningkatan profesionalisme dalam setiap aspek yang telah ditentukan,
mempunyai hubungan yang signifikan dengan program kursus latihan
dalaman. Hasil kajian ini telah berjaya menjawab persoalan dan objektif
kajian.

ABSTRACT

THE RELATIONSHIP BETWEEN IN-HOUSE TRAINING AND THE
DEVELOPMENT OF TEACHERS’ PROFESSIONALISM LEVEL: A
RESEARCH AMONG SECONDARY SCHOOLS IN BEAUFORT.

The purpose of this research is to collect data to identify the relationship
between In-House Training and the development of teachers’
professionalism Jevel, in which has been categonzed into four aspects:
Construct way and strategy, to implement the new curriculum, the
reflectiveness of decision making in teaching and to help students to
improve their performance. Thus, the main objectives of this research are as
follow:-

i) To identify the relationship of In-House Training to the development of
teachers’ instructional skills and strategies.

if) To determine the implementation of In-House Training and teachers’
ability to develope and implement curriculum.

iii) To examine the relationship of In-House Training implementation and
teachers’ reflectiveness of decision making in teaching.

iv) To determine the relationship of In-House Training implementation and
teachers’ ability to improve students’ academic achievement.

A set of questionnaires based on Likert Scale 4 points in 5 categories
with 55 items was the only instrument used in this research.

A total of 127 respondents from six schools in Beaufort were involved in this
research which were chosen based on strata random sampling method. This
study was conducted in form of descriptive research with quantitative data.
The findings were to answer both the matters and the objectives of this
research.

Descriptive analysis was made to obtain the mean, percentage and the
frequency of the respondents’ profiles and also the development of teachers’
professionalism level.

Whereas the inference analysis (Corelation Pearson Product Moment) is used
to test the relationship between the Dependent Vanable (Teachers’
Professionalism) and the Independent Variable (In-House Training). The
analysis was made using SPSS version 12.0.

Overall, the descrptive analysis showed the development of teachers’
professionalism level in all aspects were average in level. Meanwhile the
corelation Pearson test showed the professionalism development in every
aspect was significantly related to the In-House Training. Of course, this
research managed to solve matters as well as to fulfill the objectives of the
research itself.

BAB 1

PENGENALAN

1.1 Latar Belakang

Guru perlu meningkatkan profesionalisme demi mengekalkan martabat mereka sendiri.
Pihak Kementerian Pelajaran sentiasa, berusaha untuk mempertingkatkan martabat
profesion perguruan. Banyak pihak yang menyedari bahawa guru memainkan peranan
utama dalam melahirkan generasi yang akan merealisasikan Wawasan 2020. Untuk
melaksanakan peranan ini, sudah tentu guru-guru perlu didedahkan dengan pelbagai
iimu pengetahuan khususnya dalam profesionalisme mereka. Guru-guru peru
memperiengkapkan diri dengan ilmu pengetahuan sejajar dengan pelbagai perubahan
dalam bidang pendidikan, contohnya terminologi baru, kaedah pengajaran dan

pembelajaran yang terkini, penggunaan komputer dalam pendidikan dan pelbagai lagi.

Mutakhir ini, bermula sejak tahun 2000, Kementerian Pendidikan di bawah unit
Pusat Perkembangan Kurikulum (PPK) sedang giat melaksanakan Kursus Jangka
Pendek terhadap guru-guru sebagai rentetan daripada semakan semula kurikulum
Kurikulum Baru Sekolah Menengah (KBSM). Semakan semula kurikulum ini adalah
menyeluruh meliputi aspek sukatan semua mata pelajaran daripada tingkatan 1 hingga
tingkatan 5. Pusat Perkembangan Kurikulum telah memasukkan dan menambah
beberapa unsur baru, seterusnya memperkenalkan pendekatan dan kaedah pengajaran

dan pembelajaran baru, penggunaan ICT dalam pengajaran dan pembelajaran, serta



1.2

pengajaran dan Pembelajaran Sains dan Matematik dalam Bahasa Inggeris (PSMI).
Pengajaran dan pembelajaran berdasarkan kurikulum baru telah dilaksanakan secara
berperingkat-peringkat dan dimulakan pada tahun 2002.

Pada peringkat awal, beberapa kumpulan guru telah dipanggil untuk menyertai
kursus-kursus peringkat awal oleh Pusat Perkembangan Kurikulum (PPK) Peringkat
Kebangsaan, Negeri dan Daerah. Kumpulan guru ini diharapkan dapat menjalankan
tugas sebagai agen, dengan menyebarkan maklumat pengenai perubahan kurikulum
kepada guru-guru lain di sekolah tempat mereka bertugas. Di samping itu, untuk
membantu guru memahami dan mengamalkan strategi tersebut, Pusat Perkembangan
Kurikulum (PPK) telah menghasilkan pelbagai alat sokongan kurikulum yang terdiri
daripada pelbagai modul pengajaran dan pembelajaran (P&P) dan buku penerangan am
berkenaan pengurusan dan pelaksanaan dalam kurikulum. Kaedah ini dilaksanakan
untuk mempercepatkan penyebaran maklumat mengenai kandungan sukatan semua
mata pelajaran, seterusnya memudahkan guru menjalankan  sesi pengajaran

berdasarkan sukatan dan kaedah baru.

Kursus Latihan Dalaman

Kursus Latihan Dalaman (KLD) berasaskan sekolah atau /n-fouse training merupakan
lanjutan daripada kursus-kursus latihan anjuran kementerian yang dijalankan di luar
sekolah. Guru-guru yang telah dipanggil menghadiri kursus semakan kurikulum samada
peringkat kebangsaan, negeri atau daerah dikehendaki untuk mengadakan kursus yang
sama pada peringkat sekolah. Guru tersebut dikehendaki menyampaikan semua
maklumat yang telah diperolehinya semasa kursus peringkat luar sekolah kepada
semua peserta (guru) semasa sesi kursus dalaman dijalankan, supaya guru-guru lain

dalam sekolah yang sama mendapat makiumat terkini berkenaan pengendalian




kurikulum baru untuk menjayakan pengajaran dan pembelajaran dalam kelas (Abdullah
Sani Yahya, 2003). Kursus latihan dalaman yang dijalankan di sekolah terdiri daripada
dua sesi iaitu:-

a) Sesi umum

b) Sesi Khusus

Sesi umum akan memberikan pendedahan mengenai kaedah dan pendekatan

pengajaran baru dan juga pendedahan pengetahuan mengenai teknik pengajaran
berasaskan ICT. Dalam sesi ini semua guru menyertai sesi kursus secara serentak
kerana makiumat ini perlu untuk membina kemahiran guru dari segi teknikal dan teori-
teori pengajaran. Guru-guru akan dibekalkan dengan risalah atau "hand out” untuk
meneguhkan kefahaman terhadap Isi kandungan pakej kurikulum baru.

Sesi khusus pula merujuk kepada penyertaan guru dalam sesi latihan dalam
bidang atau subjek (mata pelajaran yang diajar) masing-masing. Sesi ini akan
memberikan pendedahan secara terperinci mengenai perubahan sukatan mata pelajaran
jaitu elemen-eleman yang telah digugurkan dan unsur yang baru atau ditambah serta
kaedah dan teknik pengajaran yang sesuai digunakan. Guru-guru juga akan dibimbing
dalam aspek penulisan sukatan pelajaran harian, mencari sumber (bahan pengajaran)
melalui internet, serta panduan menggunakan bahan-bahan pengajaran yang dibekalkan
oleh PPK. Biasanya dalam sesi khusus akan diadakan bengkel untuk mempastikan guru-
guru benar-benar menguasai isi kandungan yang disampaikan.

Aktiviti tersebut, selaras dengan kenyataan Maimunah (1999) bahawa Program
latihan dalaman berasaskan sekolah merupakan aktiviti-aktiviti organisasi yang dicipta
_untuk mengubah guru-guru melalui proses pembelajaran agar mereka boleh melakukan

kerja dengan cekap.



Selain itu, menurut Rohayah dan Siti Jaleha (2003) ia merupakan fungsi yang
berterusan kerana guru-guru periu pendedahan bantuan atau latihan semula apabila
terdapat peralatan teknologi baru, prosedur dan idea serta teknik-teknik kemahiran
baru diperkenalkan dan berlaku perubahan dalam undang-undang. Seterusnya,
mengikut Mohd.Sani Ibrahim (1998) kursus latihan dalaman dapat menggalakkan
perkembangan serta kecekapan guru, menggalakkan pelaksanaan program untuk
meningkatkan prestasi guru bagi memperbaiki pengajaran dan pembelajaran, dan
meningkatkan keberkesanan sekolah bagi mewujudkan sekolah sebagai organisasi
berteraskan kebolehan guru.

Bagi mendapatkan kesan yang optima, menurut Santhi Raghavan (1998)
program latihan dalaman perlu dirancang untuk memberikan peluang kepada guru-guru
yang mengikuti program tersebut mendapat pendedahan pengetahuan dan kemahiran
dalam bidang masing-masing. Hal ini kerana tujuan utama program latihan dalaman
adalah untuk meningkatkan pengetahuan, kecekapan dan kemahiran dalam pengajaran
dan pembelajaran. Selain daripada mendedahkan pengetahuan baru kepada peserta
latihan dalaman juga dapat memberikan semangat baru serta dapat melahirkan
kakitangan sumber yang cekap dan berkesan (Asariah Mior Shahruddin, 1991). Oleh
yang demikian, kurikulum program latihan dalaman haruslah memberikan keutamaan
dalam bidang kaedah pengajaran dan pembelajaran, teknologi maklumat dan
pembinaan serta pelaksanaan kurikulum (Mohd Yunus Ibrahim, 1999).

Majlis Pembangunan Sumber Manusia melalui Pekeliling Majikan Bil 5/1996 juga

telah menyebut sebarang latihan yang dianjurkan oleh mana-mana organisasi yang
tempoh latihannya sehari selama 4 jam dan kurang dianggap sebagai latihan

dalaman ( In-house Training) .

Kesimpulannya, kursus latihan dalaman adalah lanjutan daripada kursus-kursus
yang dianjurkan oleh kementerian Pendidikan di luar sekolah. Walaupun terdapat
beberapa perbezaan pengendalian antara dua kategori kursus ini terutama dari segi
tempoh masa dan penyampaian, namun dari segi isi kandungan penganjur program
seboleh-bolehnya akan menyampaikan semula semua input yang diperolehi daripada
kursus yang diadakan diluar sekolah untuk menjamin ketepatan dan sebaran

maklumat terkini yang diperiukan oleh semua guru.

Pemyataan Masalah

Konsep asal kementerian mengarahkan setiap guru yang telah menghadiri kursus di
luar sekolah agar melaksanakan kursus latihan peringkat sekolah adalah untuk
mempercepatkan proses penyebaran dan kefahaman guru-guru mengenai kandungan
kurikulum baru. Namun, proses penyebaran iaitu pelaksanaan pada peringkat sekolah
masih boleh dikaji semula keberkesanannya.

Beberapa kajian yang dijalankan sebelum ini menunjukkan, meskipun setiap
tahun kebanyakan organisasi telah memperuntukkan sejumlah wang dan masa yang
banyak bagi mengendalikan program latihan dalaman, tetapi keberkesanan latihan
dalaman masih dianggap belum mencapai tahap yang membanggakan. Misainya,
berdasarkan kajian Hamzah Hussin (1995) ramai guru di daerah Temerioh Pahang
kurang mendapat pendedahan terbaru dalam bidang pendidikan walaupun telah
menyertai kursus dalam perkhidmatan. Oleh itu, beliau telah mencadangkan agar
program latihan peringkat sekolah perlu diadakan lebih kerap. Seterusnya Abdul
Wahab Hashim (1995) telah mengenal pasti bahawa kebanyakan kursus yang

dijalankan lebih cenderung menekankan ilmu, tetapi kurang memberi pendedahan




terhadap perubahan sikap, sedangkan sesuatu perubahan memeriukan 10 peratus
maklumat dan selebihnya 90 peratus adalah perubahan sikap. Jurulatih lebih
cenderung menggunakan kuliah sedangkan bahagian dalam kursus tersebut
memeriukan latihan amali.

Hasil kajian Khoo Teng Seng (1997) juga mendedahkan bahawa walaupun
didapati guru-guru berjaya melalui lathan dengan baik tetapi ada guru-guru yang
gagal untuk memindahkannya dalam suasana dan amalan di bilik darjah. Pada tahun
berikutnya Hassan Che Ling (1998) telah mencadangkan supaya pihak pengurusan
latihan memantapkan kurikulum kursus agar lathan yang dijalankan dapat
memberikan impak kepada peserta kursus kerana kurikulum kursus yang longgar akan
menjadi penyebab guru-guru mengamalkan sikap negatif terhadap bidang tugas dan
akhimya kembali kepada pendekatan lama.

Seterusnya, Mohd Yunus Ibrahim (1999) telah mencadangkan agar diadakan
satu kajian kesan latihan dalaman kepada guru-guru bagi suatu tempat tertenty,
kerana kajian beliau mendapati kesan latihan dalaman terhadap kefahaman
kandungan dan aplikasi masih ditahap sederhana.

Hasil kajian Abdul Rashid (2002) mendapati bahawa guru-guru kurang
mempraktikkan ilmu yang diperolehi daripada program perkembangan staf yang telah
disertai dalam proses pengajaran dalam kelas. Pada tahun yang sama Noraini Azman
dan Mohd Sani Ibrahim (2002) dari Universiti Kebangsaan Malaysia, juga mendapati
bahawa kursus latihan dalaman masih sederhana keberkesanannya terhadap
keyakinan guru-guru dalam melaksanakan kurikulum bestari di sekolah. Oleh itu,

mereka telah mencadangkan kurikulum setiap latihan digubal secara berhati-hati.



Rohaya Omar & Jaleha Abu Bakar (2003) juga mendapati kesan kursus latihan
dalaman terhadap pengekalan sikap guru juga masih ditahap sedarhana. Seterusnya
Norhayati (2004) telah mendapati walaupun pelaksanaan program latihan dalam
perkhidmatan membawa implikasi positif terhadap personel dan profesionalisme guru,
namun sebilangan peserta kursus dalam perkhidmatan masih tidak berpuas hati
dengan dengan keberkesanan penyampaian jurulatih yang seterusnya menjejaskan
kualiti pengetahuan yang disampaikan. Hal ini sudah pasti menjejaskan input yang
sepatutnya diperolehi oleh peserta. Secara keseluruhannya, dapatan daripada pengkaji
terdahulu memberi petunjuk bahawa sebarang program latihan perkembangan staf di
sekolah belum dapat memberi sumbangan yang maksima dalam meningkatkan
profesionalisme guru.

Berdasarkan masalah yang dinyatakan oleh pengkaji terdahulu dan respon
kepada cadangan Mohd. Yunus Ibrahim (1999) maka pengkaji ingin tahu adakah
masalah yang dinyatakan di atas berlaku kepada guru-guru di sekolah menengah di
daerah yang dikaji setelah mereka menyertai kursus latihan dalaman peringkat
sekolah.

1.4 Persoalan Kajian
Berdasarkan permasalahan kajian yang dikemukakan, beberapa persoalan kajian yang
berikut diharap akan dapat dijawab melalui kajian ini;-
i)  Adakah wujud hubungan pelaksanaan KLD dengan peningkatan kemahiran guru
dari aspek kaedah dan membina strategi pengajaran dan pembelajaran?
ii) Adakah wujud hubungan pelaksanaan KLD dengan kebolehan guru membangun

dan melaksanakan pengajaran dan pembelajaran berdasarkan kurikulum baru?



1.5

1.6

iii) Adakah wujud hubungan pelaksanaan kursus latihan dalaman dengan sikap
reflektif guru dalam membuat keputusan pengajaran?

iv)  Adakah wujud hubungan pelaksanaan KLD dengan prestasi pencapaian pelajar?

Tujuan Kajian

Kajian ini dilakukan dengan tujuan mengumpulkan data dan maklumat bagi
menjawab semua persoalan kajian samada wujud hubungan pelaksanaan Program
Kursus Latihan Dalaman (KLD) peringkat sekolah dengan peningkatan profesionalisme
guru yang dilihat dalam empat aspek iaitu kaedah dan strategi pengajaran dan
pembelajaran (p&p), membantu meningkatkan pencapaian prestasi pelajar,
membangun dan melaksanakan kurikulum baru serta sikap reflektif dalam membuat

keputusan pengajaran.

Objektif
Berdasarkan tujuan di atas, maka objektif khusus kajian ini ialah:-
i) Untuk melihat hubungan pelaksanaan KLD dengan peningkatan kemahiran
guru dari aspek kaedah dan membina strategi pengajaran dan pembelajaran.
ii) Untuk mempastikan hubungan pelaksanaan KLD dengan kebolehan guru
melaksanakan pengajaran dan pembelajaran berdasarkan kurikulum baru .
iif)  Untuk meninjau hubungan pelaksanaan KLD dengan sikap reflektif guru dalam
membuat keputusan pengajaran.
iv)  Untuk menentukan hubungan pelaksanaan KLD dengan kebolehan guru

membantu meningkatkan prestasi pencapaian pelajar.



1.7

Definisi Operasional
Istilah-istilah berikut yang menjadi teras kepada kajian ini didefinisikan secara

operasional.

1.7.1 Kursus Latihan Dalaman (KLD)

1.7-2

Dalam konteks kajian ini, kursus latihan dalaman merujuk kepada program
perkembangan staff yang dikendalikan oleh pihak sekolah dan dijalankan samada di
luar dalam atau di luar sekolah. Pesertanya terdiri daripada guru-guru sekolah itu
sendiri. Jurulatih yang mengendalikan setiap sesi dalam program kursus latihan
dalaman itu, terdiri daripada kalangan guru-guru sekolah tersebut yang telah
menghadiri kursus kelolaan Kementerian Pelajaran peringkat kebangsaan, negeri atau
daerah. Kursus latihan dalaman dalam konteks kajian ini selaras dengan pengertian
yang dinyatakan oleh Elisabeth (2004) bahawa kursus latihan dalaman merupakan
pelatihan guru peringkat sekolah untuk meningkatkan kefahaman seluruh warga
sekolah tentang kurikulum dan implementasinya untuk meningkatkan kemampuan

guru dalam mengembangkan sukatan, rancangan pelajaran dan penilaian.

Profesionalisme Guru
Dalam konteks kajian ini profesionalisme guru merujuk kepada penguasaan pedagogi
dan metodologi pengajaran dan pembelajaran iaitu kebolehan dari aspek membina
kaedah dan strategi pengajaran dan pembelajaran, kebolehan dalam melaksanakan
dan membangunkan kurikulum baru, sikap reflektif dalam membuat keputusan
pengajaran dan kebolehan membantu meningkatkan prestasi akademik pelajar.

Kursus Latihan Dalaman menyediakan peluang kepada guru-guru mengambil

mengambil bahagian dalam sebarang aktiviti yang memberikan peluang untuk

